
తాలాంకనందినీపరిణయము








		
కిసలయగ్రసనాళికిని మ్రొక్కిడీ లభించు

        తలిరుటాకులు పదమ్ముల ఘటించి



	 





	గీ.	
తరుణి యివి పంచశరదేవతాబలంబుఁ

దత్ప్రసాదంబు లీపదార్థములవలన

వెఱఁపుదీరు నటంచు గావించి రపుడు

చతురరచనల శిశిరోపచారవిధులు.

	సీ.	
అలరులు గుములునంచని చింతపడకు వే

        కలకంఠిపదములు గప్పవమ్మ

యుడుకునంచని వెతనొందకు మలివేణి

        సుమములు కొప్పున జుట్టవమ్మ

వాడునంచని భీతివలవ దండజయాన

        బాహులందు బిసాళి బన్నవమ్మ

కన్నులఁ జేర్పవే కమలముల్ చెడునంచు

        కోకస్తనీ వంత గుందకమ్మ



	 





	గీ.	
వీటి నాహారమని చూడ పాటిగాదు

చెలిమికొఱ కెంతపనియైన జేయవచ్చు

గాని యిది కొంచెమౌ పనిగాని దెఱిఁగి

జేరి శైత్యోపచారముల్ జేయవలయు.

	సీ.	
చందనం బలఁదవే శైలవక్షోజ క

        ర్పూరం బొసంగు రంభోరుయుగళ

హిమజలం బిడవె తుహినమయూఖనిభాస్య

        చిగురుటాకులు గూర్పు మిగురుఁబోణి

ముత్తియమ్ములహారములు వైచు ఘనవేణి

        కాశ్మీరమును బూయగదె శుభాంగి

మకరందబిందువు ల్మయిజిల్కు పూఁబోణి

        పుప్పొడుల్ జల్లు మంభోజగంధి

